
1919-cu ildən çıxır Təsisçi� Azərbaycan Respublikası Prezidentinin İşlər İdarəsi və qəzetin redaksiya heyəti

Böyük Qayıdışın yüksəliş addımları  
Azad edilmiş əra-

zilərimizin iqti-
sadi reinteqra-

siyası ölkənin dayanıqlı 
inkişafına geniş imkan-
lar vəd edir. Qarabağ və 
Şərqi =əngəzur iqtisadi 
rayonlarında biznes üçün 
əlverişli mexanizmlərin 
yaradılması, sahibkarlıq 
fəaliyyətinin təşviq olun-
ması, vergi, gömrük, sosi-
al sığorta və digər güzəşt-
lərin diqqət mərkəzində 
saxlanılması regionun in-
kişafında, eləcə də biznes 
cəlbediciliyinin artırılma-
sında mühüm rol oynayır.

(ardı �-ci səhifədə)

=əngəzur dəhlizinə  
qarşı ABŞ “sipəri”" 

İrəvanda qlobal gündəmlə bağlı “şirin yuxular” 

S on günlər (rmənistanda güclənməkdə olan anti-Azərbaycan isteriyasında fərqli alt gündəm for-
malaşıb. Söhbət ölkəmizin, guya, ABŞ-ın yeni administrasiyasının xeyir-duası ilə =əngəzuru ələ ke-
çirmək niyyətinin təbliğindən gedir. (rmənistanın diplomatik mənbələri də bununla bağlı müxtəlif 

fikirlər yayırlar. Rəsmi İrəvana yaxın ekspertlər isə öz aləmlərində Birləşmiş Ştatları mövqeyindən da-
şındırmağa çalışır, “arqumentlər” irəli sürürlər. Yazımız bu barədədir. Ancaq ayrı-ayrı əlaqəli məqam-
ların üzərində də dayanacağıq. 

Deməli, erməni diplomatik mənbələrinin iddialarına 
görə, sən demə, Azərbaycan rəhbərliyi Prezident Donald 
Trampın İrana antipatiyasından istifadə edib Vaşinqtonu 
Ermənistana qarşı hərbi təcavüzün zəruriliyinə inandır-
mağa çalışır. Onlar, həmçinin bildirirlər ki, Bakı ilə Pe-
kin arasında 2024-cü il iyulun 3-də imzalanmış strateji 
tərəfdaşlıq sazişində tərəflərin öz ərazilərindən keçən 
beynəlxalq nəqliyyat dəhlizlərinin təhlükəsizliyinin və 
fasiləsiz fəaliyyətinin təminatı, milli qanunvericilik və 
ikitərəfli sazişlər çərçivəsində tranzit daşımalar üçün əlve-
rişli şəraitin yaradılması istiqamətində bir-birinin səyləri-
ni dəstəkləmələri nəzərdə tutulub. Şübhəsiz, bu məqamın 
qabardılması Birləşmiş Ştatların yeni administrasiyasının 
anti-Çin mövqeyi üzərinə oyun oynamaq məqsədi daşıyır. 

Əslində, qəribə vəziyyət yaranıb. Erməni iqtidarına 
yaxın politoloq-ekspert yığını həm diqqətə çatdırdığımız 
məqamı qabardıb, Vaşinqtonu, bir növ, Bakıya qarşı dol-
durmaq istəyir, həm də Avropa ölkələrində ABŞ-a qarşı 

yaradılan kampaniyadan yararlanmaq eşqinə düşüb. İkinci 
cəhət üzrə təxminən belə xətt nəzərdə tutulur: Vaşinqton 
hər şeyi Rusiyaya güzəştə getdiyi kimi, Cənubi Qafqazı 
da güzəştə gedəcək. Mövcud kontekstdə Azərbaycanın 
“təcavüzkar siyasəti” gündəmə gətirilir. Baş nazir Nikol 
Paşinyan və komandası bu ritorika ilə  Avropanın anti-A-
BŞ köklənişinin Ermənistan müstəvisini formalaşdırma-
ğa çalışır. Yəni, hay hakim komandası “köhnə qitə”nin 
8krayna ilə bağlı köklənişini Cənubi Qafqaza gətirməyə 
cəhd göstərir. 

Baxın, Ermənistanın Avropada başlıca dəstəkçisi olan 
Fransanın Prezidenti Emmanuel Makron ötən həftə özü-
nü Napoleon Bonapart kimi aparmış, Avropanın Rusiya 
ilə mübarizəsinin anonsunu vermişdi. Hiss olunmuşdu ki, 
rəsmi Paris ayrıca anti-Rusiya cəbhəsi yaratmaqda israrlı-
dır. Baxmayaraq ki, Avropa İttifaqının özündə də Moskva-
ya qarşı müharibə baxımından yekdil fikir yoxdur. 

(ardÕ �-c� səhifədə)

Buzlar 
əriyəndən 
sonra...

6|KbəW $%ù±$]ərbayFan 
münaVibəWlərinin əvvəlNi 

VWraWHMi WərəIdaşlıq VəviyyəVinə 
qayıWmaVından gHdir   

S ərlövhənin altına yazdığımız 
qayıdışı “tormozlayan” amillər 
olmasaydı, bu gün Azərbaycan 

Birləşmiş Ştatların bölgədə ən eti-
barlı və ən əlverişli tərəfdaşlarından 
biri statusunda idi. 

Təəssüf ki, ikipartiyalı, ikipalata-
lı siyasi hakimiyyət quruluşuna malik 
dünyanın supergücünün Azərbaycana, 
Cənubi Qafqaza, ümumilikdə, postsovet 
məkanına yanaşması Ağ evdəki dəyirmi 
kabinetə kimin – demokratların, yoxsa 
respublikaçıların sahiblənməyindən bir-
başa asılıdır. Bu yanaşmanı formalaşdı-
ran amillər arasında dövlət maraqları ilə 
yanaşı, subyektiv çalarların da yer aldığı, 
hətta bəzən üstünlük təşkil etdiyi dönəm-
ləri də gördük. Rəsmi Vaşinqtonun ABŞ-
ın Kaliforniya ştatında yığcam erməni 
elektoratının, Senatda və Konqresdə hay 
lobbisinin ələ aldığı adamların xarici si-
yasətə müdaxilələri sayəsində tərəfkeşli-
yini, ikili standartlara baş vurmasını da 
unutmamışıq. 

1992-ci ildə ABŞ keçmiş sovet res-
publikalarına iqtisadi dəstək vermək 
üçün qəbul edilmiş “Azadlığa dəstək ak-
tı”na 907-ci düzəlişi qəbul etdi. Bu dəyi-
şiklik Azərbaycan hökumətinə yardımın 
göstərilməsinə imkan vermirdi. 2001-ci 
il 11 sentyabr olayından sonra Corc Buş 
administrasiyası Azərbaycanla təhlükə-
sizlik sahəsində əməkdaşlığa ehtiyac ya-
randığı üçün düzəlişin müvəqqəti olaraq 
ləğvinə nail oldu. 

Bununla belə, 2023-cü ilin noyab-
rında Azərbaycan antiterror əməliyyatı 
nəticəsində bölgədə separatizmin kö-
künü kəsdikdən, Qarabağ üzərində nə-
zarəti bərpa etdikdən sonra ABŞ Dövlət 
katibinin köməkçisi Ceyms OCBrayn 
Bakının kəskin tənqidinə səbəb olan 
düzəlişin dayandırılmasını uzatmamaq 
niyyətində olduğunu bəyan etdi. Azər-
baycan bunu qeyri-dost addım kimi 
qiymətləndirdi və keçmişdə ABŞ-ı 
hərtərəfli dəstəklədiyini xatırladaraq, 
Vaşinqtonu ikili standartlara görə qı-
nadı. Demokrat Bayden hakimiyyəti 
yuxarıdan aşağı baxmağa çalışdığı, 
sanksiyalarla hədələdiyi ölkəmizə qarşı 
başqa addımlar da atdı. Amma Azərbay-
can liderinin siyasi qətiyyətini, ədalətli 
mövqeyini görəndən, şə൵af əməkdaşlıq 
çağırışlarını eşidəndən sonra “bu həna-
nın başqa həna” olduğuna şübhəsi qal-
madı və hayların iniltili “tütək musiqi-
si”nə oynamağa son qoydu.          

* * * 
Hazırda Ağ evin dəyirmi kabineti 

yenidən respublikaçıların namizədinin 
ixtiyarındadır. Amma andiçmə mərasi-
mindən iki aya yaxın vaxt keçməsinə 
baxmayaraq, Donald Tramp Vaşinqtonun 
Cənubi Qafqazla bağlı prioritetlərini, 
yeni siyasi yanaşmasını açıqlamayıb. Bu 
qeyri-məyyənlik ən müxtəlif fərziyyələrə 
və ehtimallara yol açır. 

(ardÕ �-c� səhifədə)

Paşinyanın 
subliminal qəzəbi

<axud uWanmaVan� 
oynamağa nə var���
(rmənistan baş naziri 1ikol Paşinyan şəxsi 

“Telegram” hesabında, bir növ, qəzəb püskürüb. 
2, özünə qarşı yönəlmiş ittihamlara sərt cavab 
verərkən ucuz populizmə baş vurmağı da yaddan 
çıxarmayıb. Ancaq 1ikolun bildirdikləri ənənə-
vidir. Baş nazirin onu “satqın” və “xain” adlan-
dıranlara cavabı isə subliminal xassəlidir. Yəni, 
erməni hökumət rəhbəri ad çəkmir. 

Əvvəlcə, onu bildirək ki, terrorçu “Daşnaksüt-
yun” partiyasının bu günlərdə İrəvanda keçirilmiş 3�-
ci yığıncağında N.Paşinyan hakimiyyətini devirməyə 
yönəlmiş çağırışlar səsləndirilib. Görünür, Nikol məhz 
həmin çağırışlara görə qəzəblənərək özündən çıxıb. 

N.Paşinyan bildirib ki, guya, zamanında onu heç 
kəs hakimiyyətə gətirməyibmiş: “Məni heç kim haki-

miyyətə gətirmədi. 201�-ci ildə populyar, qeyri-zorakı 
məxməri inqilab xalqı hakimiyyətə gətirdi. Mən ancaq 
xalq hakimiyyətinin etibarlı adamıyam və o, nə vaxt 
istəsə, məni başqası ilə əvəzləyəcək”.

Əlbəttə, Nikol hazırda belə bəyanatlar səsləndirə 
bilər. Çünki vaxtilə onu iqtidar kürsüsündə oturdanlar 
indi siyasi səhnədən siliniblər. Nəzərə alaq ki, Ermənis-
tanda 201�-ci ildə baş vermiş inqilabı “Soros inqilabı” 
adlandıranlar çoxluq təşkil etməkdədir. Hazırda isə nə 
Soros var, nə də ABŞ-ın Beynəlxalq İnkişafa Yardım 
Fondu olan 8SA,D. Deməli, Paşinyan nə qədər istəsə, 
boğazdan yuxarı danışa bilər və danışır da. 

(ardÕ �-c� səhifədə)

Almaniya qlobal 
siyasətə qayıdır

Səhifə  11

XX, əsrin yeni geosiyasi  
çağırışları və Azərbaycan

Səhifə  6

Azərbaycan 
“yaşıl” iqtisadiyyata 
keçid poliqonudur

Səhifə  8

8krayna məsələsində Avropanın yek-
dil fikri yoxdursa, Ermənistana münasi-
bət baxımından tutarlı nəyinsə yaşana-
cağı şübhəlidir. Üstəlik, Azərbaycanın 
Aİ ölkələrinin əksəriyyəti ilə əlaqələrinin 
dinamikliyi də vurğulanmalıdır. Belə bir 
durumda Parisin dirənişi həlledici ola 
bilərmi? Yaxud nə dərəcədə həlledicidir? 
Rəsmi İrəvan hazırda məhz bunun, daha 
doğrusu, lazımsız məsələnin üzərinə oyun 
qurur. Amma Paşinyan tərəfdarlarının ayrı-
ca fitnəkarlıq konsepti də mövcuddur. Fit-
nəkarlıqda Vaşinqton dairələrinin Cənubi 
Qafqazı 8kraynadan daha fərqli mövqeyə 
çıxaracaqlarına dair ümid işığı var. Əvvəl-
də haqqında söz açdığımız Azərbaycan – 
Çin əməkdaşlığını gündəmə gətirmək də 
“ümiddən” qaynaqlanır. 

Bəli, ABŞ-ın Cənubi Qafqazda fərqli 
siyasət yeritməsinə inanan rəsmi İrəvana 
yaxın çevrələr bildirirlər ki, Azərbaycan 
“İranı şimaldan blokadaya almaq” tezisi 
ilə Ermənistandan dəhliz �Zəngəzur dəh-
lizi – red.� zəbt edərsə, Çinin Orta dəhliz 
təşəbbüsü asanlaşacaq. Həmin çevrələr 
düşüncələrini qüvvətləndirmək məqsədilə 
Pekinin rəsmi Tbilisi ilə də strateji tərəf-
daşlığa malikliyi məsələsini gündəmə gə-
tirirlər. 

Zəruri haşiyə çıxaq. Hazırda baş nazir 
Paşinyanın əlində olsa, Fransanı və Avro-
padakı digər havadarlarını unudub tama-
milə ABŞ-ın tərəfində dayanar. Sadəcə 
olaraq, o, Amerikanın ölkəsi ilə əlaqədar 
mövqeyini bilmir. Nikolun tələm-tələsik 
Vaşinqtona səfəri də onda müsbət qənaət 
formalaşdırmadı. Buna görə də rəsmi İrə-
van ən müxtəlif variantları nəzərdən keçi-
rir. Həmin variantlar sırasında hətta Rusiya 
ilə soyuq olan münasibətləri düzəltmək 
niyyətləri də var. Ancaq, Kremldən Nikola 
düz-əməlli cavab yoxdur. 

Əlqərəz, Azərbaycanın məqsədinin, 
guya, Çinin regional maraqlarının təmi-
natına yönəldiyi rəyini formalaşdırmağa 
girişmiş Ermənistanın hakimiyyətə yaxın 
ekspert cameəsi iddia edir ki, Gürcüstan 
da Pekinin mövqeyinin müdafiəçisidir. 
Bu qütb Çin konsorsiumunun Gürcüstanın 
Anaklia Dərin Dəniz Limanının idarəsinə 
dair tenderin qalibi olmasını vurğulayır. 
Ən əsası isə Paşinyan tərəfdarları sözüge-
dən limanın vaxtilə ABŞ-ın maliyyəsi he-
sabına tikildiyini qabardır və bildirirlər ki, 
Çin yükləri Orta Asiya ölkələrindən Azər-
baycan, Gürcüstan və Qara dəniz vasitəsilə 
Avropaya daşınacaq. 

Ən başlıcası, haylar iddia edirlər ki, 
Azərbaycan Ermənistanda dəhliz zəbt et-
məklə, Çinə alternativ nəqliyyat marşrutu 
verir və guya, Pekin kimi güclü oyunçuya 
arxalanmaq, Bakıya həmin dəhlizin �Zən-
gəzur dəhlizi – red.� işğalını legitimləş-
dirmək imkanı yaradır. Nəticə etibarilə, 
Vaşinqtona təxminən belə bir mesaj ün-
vanlanır: Baxın, Azərbaycan və Gürcüstan 
Çinin maraq və mənafelərini qoruyur, Er-
mənistan isə Qərb xəttinə sadiqdir. 

Məlumdur ki, Ermənistan 44 günlük 
müharibə məğlubu kimi 10 noyabr 2020-ci 
il tarixli üçtərəfli Bəyanatın şərtlərini ye-
rinə yetirmir, Naxçıvana maneəsiz yolun 
təminatından boyun qaçırır. O yol ki, eyni 

zamanda, Zəngəzur dəhlizi ideyasından 
qaynaqlanır və yekunda Şərqdən Qərbə 
yükdaşımaları üçün optimal variantdır. 
Üçtərəfli bəyanatın 9-cu bəndində həmin 
yolda təhlükəsizliyin Rusiya Federal Təh-
lükəsizlik Xidməti tərəfindən həyata keçi-
rilməsi göstərilib. Erməni ekspert kəsimi 
mövcud məqamı da qabardır. Bu kəsimin 
təmsilçiləri məsələyə Türkiyəni də qataraq 
Bakı və Tbilisi ilə yanaşı, Ankara və Mos-
kvanın da birlikdə Pekinin maraqlarının 
icrasına çalışdıqlarını vurğulayırlar. 

D.Trampın İrana münasibəti, yumşaq 
desək, yaxşı deyil və Paşinyan tərəfdar-
ları hesab edirlər ki, İrəvanın Tehranla 
münasibətlərini sabit saxlamaqla, İslam 
respublikasını Azərbaycana qarşı istifadə 
etmək mümkündür. Ölkəmizin İranı, guya, 
blokadada saxlamaq istədiyinə və ABŞ-ın 
Ermənistanın işğalını gerçəkləşdirməyə 
imkan tanıyacağına dair ritorika da bun-
dan qaynaqlanır. Yəni, Ermənistan İranı 
da sipər kimi görmək istəyir. Daha dəqiq 
desək, Tehran İrəvan üçün ikincinin özünə 
sərfəli ilk durumdaca asanlıqla imtina edə 
biləcəyi sipərdir.

Digər tərəfdən, erməni ekspertlərin 
vurğuladıqları bir məqam da var. Onlar 
Çinin İranı, belə demək mümkünsə, çətin 
vəziyyətdə qoymayacağını bildirirlər. Bu-
nun üzərində dayanmaq da ABŞ-ın hazırkı 
administrasiyasının Pekinlə yanaşı, Teh-
rana qarşı da zidd mövqeyinə hesablanıb. 

Hər bir halda, hay politoloqlar Ermənistanı 
Qərbin adası qismində göstərirlər. Onların 
“Ermənistan ərazisindən keçən Azərbay-
can – Türkiyə yolları Rusiyanın, Azərbay-
canın və Çinin nəzarətində deyil, Ermənis-
tanın nəzarətində qalması ABŞ-a sərfəlidir. 
Bu marşrutlar Ermənistanın suverenliyinə 
əsaslansa, ABŞ-ın onlara nəzarət imkanı 
olacaq” kimi fikirləri də Ağ evi şirniklən-
dirmək məramından qaynaqlanır. Erməni 
ekspertlərin, necə deyərlər, tutacaq yerləri 
də var. Elə isə yazımızın ikinci hissəsinə 
keçid alaq. 

***
Məlum olduğu kimi, 202�-ci il yanvarın 

14-də Ermənistan və ABŞ arasında Strateji 
Tərəfdaşlıq Xartiyası imzalanıb. Sənəddə 
nəqliyyat kommunikasiyalarının blokdan 
çıxarılması kontekstində dövlətlərin suve-
renliyi və yurisdiksiyası vurğulanır. Ermə-
nistan – ABŞ sazişində deyilir ki, birincinin 
dənizə çıxışı yoxdur və ümumən qlobal ti-
carət bazarlarına çıxışın məhdudluğu səbə-
bindən problemlərlə üzləşir. Sənəddə İrəva-
nın qorunmasının labüdlüyünü əsaslandıran 
başlıca tezis budur. Bu tezisə görə, Vaşinq-
ton Ermənistanın “Dünyanın kəsişməsi” 
təşəbbüsünü təşviq etməklə, İrəvanın daha 
geniş regional nəqliyyat şəbəkələrinə inteq-
rasiyasını dəstəkləyir. Erməni ekspertlər bil-
dirirlər ki, Tramp Administrasiyası mövcud 
məqamı, yəni, İrəvana dəstəyin vacibliyini 
nəzərə alır. 

Amma necə nəzərə alır, məsələ bunda-
dır. Azərbaycanın Zəngəzur dəhlizi ideyası 
Ermənistanı blokadada saxlamaq yönümlü 
deyil və məsələ barədə ölkəmizin rəsmilə-
ri dəfələrlə açıqlamalar veriblər. Hərçənd, 
Paşinyan iqtidarına və onun xaricdəki ha-
vadarlarına bu, kifayət deyil. Onlar erməni 
avantürizminin diri saxlanılmasını istəyir-
lər. Belədə maraqlı durum yaranır. Tutalım, 
Tramp Administrasiyası Ermənistanın da 
qorunmasının vacibliyi üzərində dayanır. 
Ancaq vaciblik ABŞ – Ermənstan Strateji 
Tərəfdaşlıq Xartiyasının ruhundanmı irəli 
gəlməlidir? 

Bir halda ki, Tramp özündən əvvəlki 
Bayden hakimiyyətinin bütün qərarları-
nı inkar yolu tutur, niyə erməni avantü-
rizminin dirçəldilməsinə yönələn sənədə 
söykənsin? Böyük anlamda yanaşsaq, 
Çini cilovlamaq mümkünsüzdür. Yaxud, 
bunun başqa yolları var. Rusiya və Çin 
olan yerdə İrana qarşı kampaniya da e൵ekt 
verməyəcək. Yəni, Ağ evdə məsələ barə-
də düşünmürlər? Əlbəttə, düşünürlər və 
bu baxımdan demək olmaz ki, Vaşinqton 
Ermənistan üzərinə ciddi siyasi sərmayə 
yatırmaq istəyir. Ermənistana dəstək, yal-
nız, “erməniləri də dolandırın” məntiqin-
dən qaynaqlana bilər. Deməli, hay ekspert 
cameəsi xəyallara dalmasa, daha yaxşıdır. 

Üstəlik, erməni “başbilənlər” ABŞ-ın 
Türkiyəni ələ alacağını da düşünməməli-
dirlər. Eyni zamanda, ABŞ artıq Avropa-

nı da “bəsləmək” istəmir. “Köhnə qitə” 
üçün ən yaxşı “yem” isə Çin məhsullarıdır. 
Trampa görə, həmin məhsullar Amerika 
bazarına girməkdənsə, Avropa bazarına 
daxil olsa, daha münasibdir. Hansı yolla 
daxil olacaq, bu, yalnız təfərrüatdır. Yəni, 
indiki durumda Ermənistan özünü dünya-
ya təfərrüat ampluasında təklif edir. Möv-
cud ampluanın başqa təzahürləri də var.

Qeyd edək ki, baş nazir N.Paşinyan bir 
müddət öncə qələmə aldığı məqalədə regi-
onal kommunikasiyaların açılması məsələ-
sində Türkiyə amili üzərində dayanmışdı. 
Onun sözlərindən belə çıxmışdı ki, başlıca 
vəzifə Laçın – Kornidzor – Marqara mar-
şrutu üzrə hərəkəti təmin etməkdir. Nikol 
avtomobil yolu kimi nəzərdə tutulan bu 
marşrutun davamı olaraq Gümrü – Qars 
dəmir yolunun üzərində dayanmışdı. O, 
həmçinin, regional kommunikasiyaların 
açılmasının dəmir yolu seqmenti baxımın-
dan ayrıca təklif də irəli sürmüşdü. Həmin 
təklifə görə, Azərbaycandan Naxçıvana 
dəmir yolu olmalı, yolda gömrük və sər-
həd nəzarəti tətbiq edilməlidir. Ən maraq-
lısı isə Paşinyanın, bir növ, şərt kimi irəli 
sürdüyüdür. 

Sən demə, Azərbaycandan Naxçıvana 
yol özündə Mehri – Yerasx marşrutunu 
ehtiva edəcəyi təqdirdə mümkündür. Ni-
kol bunu “Ermənistandan Ermənistana 
yol” kimi qələmə verməklə, rəsmi Bakının 
“Azərbaycandan Azərbaycana yol” təkli-
finə qarşı çıxır, beləliklə, Naxçıvana yolun 
dəmir yolu mahiyyətini qəlizləşdirir. 

Deməli, regional kommunikasiyala-
rın blokdan çıxarılması kontekstində rəs-
mi İrəvanın razılıq verdiyi ancaq Laçın 
– Kornidzor – Marqara �Azərbaycandan 
və Ermənistandan keçməklə Türkiyəyə 
doğru - red.� marşrutudur. Hay ekspertlə-
rin bildirdikləri onu söyləməyə əsas verir 
ki, rəsmi İrəvan Birləşmiş Ştatların Tür-
kiyəni buna razı salmasına ümid bəsləyir. 
Həqiqətən gülməli və aciz düşüncədir. An-
caq bu düşüncə müqabilində Ermənistanın 
ABŞ-a güzəştləri də var. Məsələn, ölkə-
nin dəmir yollarının Birləşmiş Ştatların 
sərəncamına verilməsi. Hayların yadına, 
hazırda Rusiyanın mövcud istiqamətdə-
ki öhdəliklərini, guya, yerinə yetirmədiyi 
düşür və onlar məsələni ictimailəşdirirlər. 
Söhbət Moskvaya məxsus “Cənubi Qafqaz 
Dəmir Yolu” şirkətinin milyonlarla dollar 
kəsirlə işləməsindən gedir. Sən demə, bu, 
Ermənistanın Rusiya şirkəti ilə konsessiya 
müqaviləsinin ləğvinə əsas verirmiş.

Göründüyü kimi, hazırda Ermənistan 
rəhbərliyi, ona yaxın ekspert və politoloq-
lar, ötən beş ildə olduğu kimi, var gücləri 
ilə Azərbaycana qarşı çıxır, regionda yeni 
reallıqlar formalaşdırmağa çalışır, ən ağ-
lagəlməz metod və vasitələri gündəmə 
gətirirlər. Halbuki, bütün bunlara ehtiyac 
yoxdur. Onlar bir məqamı düşünməlidirlər 
ki, Ermənistan adlı dövlətin nəinki hansısa 
iqtisadi üstünlük qazanması, eləcə də onun 
gələcəkdə varlığı məhz Azərbaycandan 
asılıdır. Bu düşüncənin hay cəmiyyətində, 
ümumən hakim elitasında dərk edilmədiyi 
hər gün isə ölkənin zərərinədir. 

=əngəzur dəhlizinə  
qarşı ABŞ “sipəri”" 

İrəvanda qlobal gündəmlə bağlı “şirin yuxular” 

 İkinci Qarabağ müharibəsindən 
sonra Hindistan (rmənistanın ən mü-
hüm xarici tərəfdaşlarından birinə 
çevrilib. Bu, iki tərəfin qarşılıqlı ma-
raqlarından irəli gəlir. Daha doğrusu, 
Pakistanla Azərbaycan arasında uzun 
illərdir ki, müxtəlif sahələrdə sıx qar-
şılıqlı əməkdaşlıq mövcuddur. Pakis-
tanla Hindistanın arasında isə .əşmir 
problemi var. Bu, 1yu-Dehlinin İrə-
vanla münasibətləri inkişaf etdirmək 
istəyinə təsir göstərir. Yəni ölkəmizə 
Pakistanın dostu kimi baxır. 2na görə 
də, bizə düşmən mövqedə olan (rmə-
nistanla siyasi və hərbi əməkdaşlığı 
genişləndirir. Daha doğrusu, “düşmə-
nimin düşməni mənim dostumdur” 
prinsipi ilə hərəkət edir.

Ancaq başqa amillər də var. Ən mühü-
mü Hindistanın dünyanın beşinci iqtisa-
diyyatına çevrilməsidir. Nyu-Dehli artan 
nüfuzu ilə paralel olaraq Ermənistanla mü-
nasibətləri möhkəmləndirmək, bu ölkənin 
ərazisindən istifadə etməklə Avropa baza-
rına çıxmaq istəyir. Bu mənada, ekspert-
lər Hindistanın hakim dairələrinin Cənubi 
Qafqaz siyasətini həm Azərbaycan–Pakis-
tan tandeminin Kəşmir başda olmaqla re-
gional məsələlərdə ortaq hərəkətinə cavab 
olaraq, həm də öz infrastruktur layihələ-
rinin marşrutlarını genişləndirmək istəyi 
kimi qiymətləndirir. Bildirilir ki, bu sahədə 
əməkdaşlığı möhkəmləndirmək üçün son 
illərdə mütəmadi görüşlər geçirilir. Sonun-
cu belə görüş, martın 10-da Ermənistanın 
xarici işlər naziri Ararat Mirzoyanla hin-
distanlı həmkarı Subrahmanyam Caiyşan-
kar arasında olub. “Bu səfər çox rəmzi bir 
məqamda baş tutur, çünki bu il ölkələrimiz 
arasında dostluq və əməkdaşlıq haqqında 
müqavilənin imzalanmasının 30 ili tamam 
olur”, – A. Mirzoyan sosial şəbəkələrdə 
yazıb. 

Görüş zamanı hərbi sahədə əməkdaşlıq 
müzakirə olunub. Yada salaq ki, 2023-cü 
ildə Hindistan faktiki olaraq 8kraynadakı 
müharibəyə başı qarışmış Rusiyanı əvəz 
edərək Ermənistanın əsas silah tədarük-
çüsünə çevrilib. Nyu-Dehlinin Ermənista-
na silah ixracı 2020-ci ildə, hələ 44 gün-
lük müharibə başlamazdan əvvəl, 4 ədəd 
“Swathi” radar sisteminin satılması ilə 
bağlı razılıqla başlanıb. O vaxtdan Ermə-
nistanla Hindistan arasında silah alışı ilə 
bağlı �00 milyon dollarlıq müqavilə imza-
lanıb. 

Hindistan hərbi ekspertləri hesab edir-
lər ki, Hayastana satdıqları silah bu ölkənin 

Azərbaycan qarşısında e൵ektiv müdafiəsi-
ni təşkil edəcək gücdə deyil. Buna görə də 
qarşıdakı illərdə Ermənistanın hərbi ehti-
yacları dərindən araşdırılmalı və müvafiq 
silah sistemləri təklif olunmalıdır. Bunlar, 
Hindistanın Ermənistanı silahlandırmaq və 
daha çox gəlir əldə etmək istəyindən xəbər 
verir. Deməli, Yeni Dehli İrəvana “dai-
mi müştəri” gözü ilə baxır. İrəvanın Bakı 
qarşısında hərbi sahədə gücsüz olduğunu 
da yaxşı başa düşür. Bununla belə, Hindis-
tan Ermənistanı silahlandırmaqla regionda 
sülhü, əməkdaşlığı və təhlükəsizliyi təhdid 
edir. 

Onu da qeyd edək ki, tərəflər, həmçi-
nin kosmik texnologiyalar, infrastruktur və 
bərpaolunan enerji sahəsində də tərəfdaş-
lıq əlaqələrinin qurulması istiqamətində 
müzakirələr aparıblar. Göründüyü kimi, 
hərbi-texniki əməkdaşlıqla yanaşı, iki döv-
lət arasında ticarət dəhlizinin �infrastruk-
tur� yaradılması həmişə diqqət mərkəzində 
olub. “Şimal-Cənub” nəqliyyat dəhlizinin 
Ermənistan ərazisindən keçəcək qolu olan 
bu layihəyə əsasən, marşrut Hindistanın 
Mumbay limanından İrana, Azərbaycan-
dan yan keçməklə Ermənistana, oradan isə 
Avropaya uzanacaq. 

Ehtimal olunur ki, marşrut körfəz 
ölkələrindən və Hindistandan yüklərin op-
timal marşrutla Avropa İttifaqı �Aİ� və Av-
rasiya İqtisadi İttifaqına �Aİİ� daşınmasına 
imkan verəcək. İran və Hindistan üçün bu 
marşrut mürəkkəb dəniz yollarından yan 
keçməklə tədarükün diversifikasiya yolu 
kimi xüsusi əhəmiyyət daşıyacaq.

İlk baxışdan hər şey Ermənistan üçün 
çox gözəl görünür. Amma heç də belə de-
yil. Birincisi, Hindistandan Rusiyaya və 
əksinə, göndərilən yüklər əvvəlcə Ermə-
nistandan, sonra Yuxarı Lars gömrük-ke-
çid məntəqəsindən keçməlidir. Çünki 
Ermənistanı ən böyük iqtisadi tərəfdaşı 
olan Rusiya ilə birləşdirən yeganə quru 
yolu Kazbek dağından keçən Yuxarı Lars 
gömrük-keçid məntəqəsidir. Bu məntəqə-
nin yerləşdiyi ərazi olduqca çətin coğra-
fi relyefə malikdir. Əksər aylarda yollar 
şaxtalı və buzlu olur və yük maşınlarının 
keçməsində böyük çətinliklər yaradır. Di-
gər tərəfdən, Yuxarı Lars gömrük-keçid 

məntəqəsinin texniki imkanları da məh-
duddur. 

Burada maraqlı bir məqam da var. Bəs 
Ermənistan–İran sərhədindən yüklər Gür-
cüstana qədər necə daşınacaq. Yada salaq 
ki, Ermənistanın dəmir yolu sisteminin 
İran sistemi ilə əlaqəsi yoxdur. Sovet döv-
ründə Naxçıvan vasitəsilə təmin olunan 
əlaqə çoxdan ermənilərin özləri tərəfindən 
sıradan çıxarılıb. Üstəlik, gələcəkdə bu 
ərazidə işlək nəqliyyat xətlərinin tikilməsi 
böyük xərc tələb edir. Çünki Zəngəzurun 
dağlıq relyefi var. Oradan dəmir yolu xətti 
və ya adi yol çəkmək böyük vəsait tələb 
edir. 8nutmayaq ki, asfalt yolun da bir his-
səsi Azərbaycan ərazisindən keçir.

Ermənistanın özündə də dəmir yolu 
xətti istismara yararsız vəziyyətdədir.  Vax-
tilə mövcud olmuş dəmir yollarından biri 
Tbilisiyə, digəri isə Qazax vasitəsilə Bakı 
və Rusiyaya gedirdi. Ermənistanı Rusiya-
ya birləşdirən digər istiqamət isə Naxçı-
van, Zəngəzur dəhlizi vasitəsilə Azərbay-
canın cənubundan keçir. Beləliklə, dəmir 
yolu xətti əvvəllər üç istiqamətdən hərəkət 
edərək Rusiyaya çıxış əldə edə bilirdi. 

Cənubi Qafqazda baş verən mü-
naqişələr səbəbindən hər üç istiqamət-

də Rusiyaya çıxış bağlıdır. Abxaziyadan 
keçən dəmir yolu 1991-93-cü illərdə gürcü 
–abxaz münaqişəsi nəticəsində fəaliyyətini 
dayandırıb. 

Ermənistanla Azərbaycan arasında 
hələ 19��-ci ildən başlanan münaqişədən 
sonra  Dilican–Qazax istiqamətində dəmir 
yolu 19�9-cu ildən tamamilə fəaliyyətsiz-
dir. Bu xətt, demək olar ki, sökülüb. 

Ermənistanın cənubundan keçən Min-
civan–Mehri–Culfa dəmir yolu da öz 
fəaliyyətini dayandırıb. Bu xəttin Mehri 
istiqamətindən keçən hissəsi tamamilə sö-
külüb. İnfrastruktur istifadəyə yararsız və-
ziyyətdədir. Hazırda Zəngəzur dəhlizinin 
Ermənistan hissəsinin bərpasına çəkiləcək 
xərclər təxminən 22� milyon dollar təşkil 
edir. Onun öz ərazisindəki dəmir yolu in-
frastrukturunu tam bərpa edib işlək vəziy-
yətə salmaq üçün isə milyardlarla dollar 
lazımdır. Ermənistan dəmir yolu yalnız 
Gürcüstana işləyir. Bu ölkənin mallarının 
70 faizi Gürcüstanın Poti və Batumi liman-
larından daşınır. Hər iki limanın texniki 
imkanları artan yükdaşımalarını qarşılaya 
biləcək gücdə deyil. Deməli, yeni, bey-
nəlxalq standartlara cavab verən liman ti-
kilməlidir. 

İrəvan isə çıxış yolunu Rusiya ilə Er-
mənistanı birləşdirən və Abxaziyadan 
keçən dəmir yolu xəttinin açılmasında 
görür. Lakin bu arzu reallaşana oxşamır. 
Məsələ ondadır ki, Abxaziya ilə Rusiya və 
Ermənistan arasında dəmir yolunun açıl-
ması mövzusu dəfələrlə müzakirə olunub, 
amma gürcü tərəfinin haqlı etirazı səbə-
bindən razılığa gəlmək mümkün olmayıb. 
Gürcüstan hesab edir ki, Abxaziya ilə də-
mir yolu əlaqəsinin bərpası onun “haki-
miyyətinin” legitimliyini tanımağa bəra-
bərdir, yalnız separatçıların maraqlarına 
xidmət edir. 

Rusiya ilə Ermənistanı birləşdirən və 
Abxaziyadan keçən dəmir yolu xəttinin 
açılmasına mane olan digər səbəb isə ma-
liyyə ilə bağlıdır. Dəmir yolunun Oçam-
şirdən Zuqdidiyə qədər olan hissəsi yalnız 
xəritədə mövcuddur. Abxaziya ərazisində 
yolun çox hissəsi isə sökülüb.

Beləliklə, bu layihədə siyasi-iqtisa-
di cəhətdən səmərəli sayılmır. Odur ki, 
Hindistan–İran–Ermənistan “dəhlizi də” 
daha çox dalan olacaq. Çünki Ermənis-
tan hazırda çoxsaylı problemləri və xarici 
ianələr hesabına mövcud olan iqtisadiyya-
tı, regionda oynadığı pozucu fəaliyyəti ilə 
 arzuolunmaz vəziyyətdədir.

“Atlas” Araşdırmalar Mərkəzinin rəh-
bəri Elxan Şahinoğlu XQ-yə bildirdi ki, 
Ermənistanla Hindistan arasında hərbi 
əməkdaşlıq, əlbəttə, narahatlığımıza səbəb 
olur. Çünki Ermənistan indi uzaqmənzilli 
raketlər əldə etməyə çalışır. Bu isə Azər-
baycana birbaşa təhdid yaradır. Amma son 
zamanlar hiss olunur ki, haylar Hindis-
tandan istədikləri silahları tam ala bilmir-
lər. Bu dövlətin Cənubi Qafqazda iqtisadi 
tərəfdaşı Azərbaycandır. Nyu-Dehli Azər-
baycandan böyük həcmdə neft alır. İki ölkə 
arasında ticarət dövriyyəsi 1,� milyard 
dollar həcmindədir. Üstəlik, Hindistandan 
Azərbaycana gələn turistlərin sayı ildən-ilə 
artır. Ona görə də hesab edirəm ki, Hindis-
tanın rəsmi strukturları bu məsələni diqqət-
dən yayındırmamalıdırlar. 

Ölkəmizin ərazisindən keçəcək “Şi-
mal-Cənub” nəqliyyat dəhlizi onun üçün 
daha faydalıdır. Nyu-Dehli bu dəhliz va-
sitəsilə yüklərini Rusiya və Avropaya ra-
hatlıqla daşıya bilər.  Ermənistandan keçə-
cəyi ehtimal olunan dəhliz isə xəyaldır. 
Həyata keçirilməsi inandırıcı görünmür. 
Ümid edirəm ki, Hindistan Ermənistanla 
hərbi əməkdaşlıqda Azərbaycanın mövqe-
yini nəzərə alacaqdır”. 

